Die Maklike Boerbees

Seker een van die bekendste en ook oudste kommersi€le kruisings in die land, is dié van die Afrikaner en
Simmentaler. Weens die jarelange beproefde en bewese ekonomiese voordele van hierdie kruising, was ‘n logiese
uitvloeisel daarvan, dat ‘n aantal Afrikaner- en Simmentaler telers op 11 Augustus 2005 byeengekom het om ‘n
amptelike ras daar te stel wat voorlopig uit 50% Afrikaner en 50% Simmentaler saamgestel is. Hierdeur het ‘n ras
ontstaan wat in eie reg kan bestaan en telers kan nou in al die voordele deel wat ‘n geregistreerde ras aan sy telers
bied.

Die Afrisim het in 2009 amptelike erkenning as ras ontvang en funksioneer onder beskerming van die
Afrikanerbeestelersgenootskap van Suid-Afrika. Telers moet hulle diere by Stamboek laat aanteken en ook gebruik
maak van die dienste van die Landbou Navorsings Raad, aangesien prestasietoetsing verpligtend is. Die meeste
telers is nog in ‘n kudde-bou fase en geregistreerde vroulike diere is baie skaars, terwyl goeie bulle makliker is om te

bekom.

Die hoofdoelwit met die ontstaan en ontwikkeling van hierdie ras, is om ‘n medium raamtipe, maklike boerbees te teel,
wat goed kan presteer onder Suid Afrikaanse klimaatstoestande en produksiestelsels. Met die ontwikkeling van die
ras word gepoog om die beste eienskappe van beide rasse te kombineer in een ras. Die Afrikaner bied onder andere
goeie aanpasbaarheid, weerstand teen parasiete, goeie loopvermoé, afronding vanaf veldweiding, maklike kalwing en
sy unieke ekstra geen wat vleissagtheid verseker. Die Simmentaler se bydrae is sy vroeé geslagsrypheid, goeie melk
en groeivermoé. Al hierdie eienskappe, gekombineer in een ras, maak van die Afrisim die ideale Boerbees en

geregistreerde telers kom reeds in alle dele van die land voor en die aantal diere vermeerder jaarliks.

Produksiegewys, maak die Afrisim reeds sy stem dik in die bedryf en volgens die LNR se 2009/2010 jaarverslag,

presteer die ras goed teenoor die nasionale gemiddelde:

NASIONAAL AFRISIM

205 dae gekorrigeerde speengewig 216Kg 219Kg

540 dae gekorrigeerde gewig 330Kg 344Kg

Gemiddelde daaglikse groei in Fase C 17369 1771g

Voeromset per Kg gewigstoename 5.91Kg 5.71Kg
Gemiddeldes Manlik Vroulik

Volwasse gewig 900-1200 kg 450 - 600 kg



Geboorte gewig 35 kg 35kg
Speen (205 dae) gewig 219 kg
18 Maande gewig 344kg

Ouderdom met eerste Kalwing: 24-39 maande
Gemiddelde inter-kalf periode: 423 dae

Hierdie syfers toon dat die ras goed presteer in die voerkraal sowel as in ‘n speenkalfstelsel en afronding van die veld

lyk ook belowend.

Uiterlik is die Afrisim ‘n bees wat hoofsaaklik ligrooi van kleur is, met ‘n wit bles en ‘n gladde haarkleed. Die vroulike
diere word geken vir hulle gemak van kalwing en goeie moederlike eienskappe. By die bulle val die klem veral op
lengte van lyf, gespierdheid, gehardheid en dekvermoé. Tydens keuring op grond van visuele eienskappe is dit vir die

telers belangrik dat gehalte en kwaliteit deurgaans gekontroleer word.

Met verpligte prestasietoetsing en minimum vereistes waaraan voldoen moet word, kan die Afrisim telers met trots
verklaar dat geen aansprake gemaak word oor die vermoéns en prestasies van die ras, wat nie gestaaf kan word deur
amptelike statistieke nie. Elke teler streef daarna om die hoof doelwitte van die ras hoog te hou nl. Vrugbaarheid,

aanpasbaarheid, voer omset vermoé, goeie temperament en gemak van kalwing.

Navrae kan gerig word aan die ABTG kantoor op 051 447 7405 of die Voorsitter van die Afrisims, Lynton Vermaak by
083 519 2515.






